
INNOVATSION PEDAGOGIK 
TEXNOLOGIYALAR 
YORDAMIDA 
MAKTABGACHA TA’LIMDA 
INTEGRATSIYALASHGAN 
TA’LIMNI TASHKIL ETISH
Asqarova Dilafruz
Qo‘qon universiteti magistranti

Annotatsiya: Mazkur maqolada innovatsion pedagogik texnologiyalardan foydalanish orqali maktabgacha ta’lim tizimida 
integratsiyalashgan ta’limni tashkil etish masalalari yoritilgan. Unda ta’lim-tarbiya jarayonini samarali tashkil etishda inte-
gratsiyalashgan yondashuvning afzalliklari, bolalarning har tomonlama rivojlanishiga ta’siri hamda pedagog faoliyatida 
zamonaviy texnologiyalardan foydalanish imkoniyatlari tahlil qilingan. Shuningdek, integratsiyalashgan ta’limni tashkil 
etishda o‘yin, loyihaviy va interfaol usullar, shuningdek axborot texnologiyalarining o‘rni ham ko‘rsatib o‘tilgan. Maqola 
natijalari maktabgacha ta’lim tashkilotlari amaliyotida pedagoglarga metodik ko‘mak berishi mumkin.

Kalit so‘zlar: STEM, MTT, innovatsion pedagogik texnologiyalar, integratsiyalashgan ta’lim, maktabgacha ta’lim, interfaol 
metodlar, o‘yin texnologiyalari, loyihaviy faoliyat, bolalar rivojlanishi.
Abstract: This article explores the issues of organizing integrated education in the preschool system through the use of 
innovative pedagogical technologies. It analyzes the advantages of an integrated approach in the effective organization 
of the teaching and upbringing process, its impact on children’s comprehensive development, as well as the opportunities 
for using modern technologies in teachers’ professional activities. In addition, the role of play-based, project-based, inter-
active methods and information technologies in organizing integrated education is highlighted. The results of the article 
may serve as methodological support for teachers in the practice of preschool educational institutions.

Key words: STEM, preschool institutions, innovative pedagogical technologies, integrated education, preschool educa-
tion, interactive methods, play technologies, project-based activities, child development.
Аннотация: В данной статье рассматриваются вопросы организации интегрированного обучения в системе 
дошкольного образования посредством применения инновационных педагогических технологий. Анализируются 
преимущества интегрированного подхода при эффективной организации учебно-воспитательного процесса, его 
влияние на всестороннее развитие детей, а также возможности использования современных технологий в дея-
тельности педагога. Кроме того, показана роль игровых, проектных и интерактивных методов, а также информа-
ционных технологий в организации интегрированного обучения. Результаты статьи могут послужить методиче-
ской поддержкой для педагогов в практике дошкольных образовательных организаций.

Ключевые слова: STEM, ДОУ, инновационные педагогические технологии, интегрированное обучение, 
дошкольное образование, интерактивные методы, игровые технологии, проектная деятельность, развитие детей.

KIRISH
Bugungi globallashuv va tezkor axborot asrida ta’lim tizimiga qo‘yilayotgan talablar yanada ortib bormoqda. 

Jamiyat taraqqiyoti, fan va texnika yutuqlarining jadal sur’atlarda rivojlanishi yosh avlodni zamon talablariga 
mos, mustaqil fikrlaydigan, yangiliklarni tez o‘zlashtira oladigan shaxs sifatida tarbiyalashni taqozo etadi. Shu 
nuqtai nazardan, maktabgacha ta’lim tizimida innovatsion pedagogik texnologiyalardan foydalanish va ta’lim 
jarayonini integratsiyalashgan holda tashkil etish dolzarb masalalardan biri hisoblanadi. Maktabgacha yoshdagi 
bolalarning bilish faoliyati, qiziqishlari va ehtiyojlari turli-tuman bo‘lgani sababli ularning rivojlanish jarayonida 
alohida fanlarga bo‘lib o‘qitish samarali natija bermaydi. Shu bois ta’lim jarayonini integratsiyalashgan tarzda 
tashkil etish, ya’ni turli sohalar o‘rtasidagi uzviy bog‘liqlikni ta’minlash muhim ahamiyat kasb etadi. Integratsi-
yalashgan ta’lim bolaning har tomonlama rivojlanishini qo‘llab-quvvatlab, dunyoqarashini kengaytiradi, bilish 
faoliyatini faollashtiradi hamda ijodiy fikrlashini shakllantiradi.

Hozirgi taraqqiyot yoshlardan yuksak darajada shakllangan bilim va tafakkurni talab etar ekan, jami-
yatimizda bunday yoshlarni tarbiyalashni, avvalo, maktabgacha ta’limdan boshlash zarurdir. Shu bois ham 

O‘zbekiston Respublikasi Prezidentining PQ-4312-son1li qarorida maktabgacha ta’lim tizimini rivojlantirish-
ning ustuvor yo‘nalishlari etib quyidagilar belgilangan: maktabgacha ta’lim sohasidagi me’yoriy-huquqiy bazani 
yanada takomillashtirish; maktabgacha yoshdagi bolalarni intellektual, axloqiy, estetik va jismoniy jihatdan 
har tomonlama rivojlantirish uchun sharoitlar yaratish; bolalarni sifatli maktabgacha ta’lim bilan qamrab olish 
ko‘lamini oshirish, undan teng foydalanish imkoniyatlarini ta’minlash, mazkur sohada davlat-xususiy sherik-
chilikni rivojlantirish; maktabgacha ta’lim tizimiga innovatsiyalarni, ilg‘or pedagogik va axborot-kommunikat-
siya texnologiyalarini joriy etish; maktabgacha ta’limni boshqarish tizimini takomillashtirish, maktabgacha ta’lim 
tashkilotlari faoliyatini moliyalashtirishning shaffofligi va samaradorligini ta’minlash.

Maktabgacha yoshdagi bolalarning har tomonlama intellektual, axloqiy, estetik va jismoniy rivojlanishi 
uchun shart-sharoitlar yaratish ham Konsepsiyaning asosiy yo‘nalishlaridan biridir. Mazkur tizimda innovat-
siyalarni, ilg‘or pedagogik va axborot-kommunikatsiya texnologiyalarini keng joriy etish maqsadida maktab-
gacha ta’lim tashkilotlarini kompyuterlar bilan ta’minlash, internet tarmog‘iga ulash bosqichma-bosqich amalga 
oshirilmoqda.

MAVZUGA OID ADABIYOTLAR SHARHI
MTTlarda tarbiyalanuvchilarning mustaqil va kreativ fikrlashlarini o‘stirish maktabgacha ta’lim pedagogi-

kasida ko‘plab tadqiqotlarda o‘z aksini topgan. Jumladan, I.I. To‘ychiyevaning tadqiqot ishida maktabgacha 
yoshdagi bolalarning fikrlash faolligini rivojlantirishning pedagogik-psixologik jihatlari, bolalarning gender xusu-
siyatlarini hisobga olgan holda fikrlash sur’ati va darajasiga yo‘naltirilganligi aniqlashtirilgan, takomillashtirilgan 
hamda maktabgacha ta’lim tashkilotlarida tayyorlov guruhlarida milliy pedagogika elementlarini qo‘llash orqali 
tarbiyalanuvchilarning mantiqiy va ijodiy fikrlashlarini faollashtirish shartlari belgilab berilgan. Yana bir tadqiqot-
chining ishida maktabgacha yoshdagi bolalarning nutq o‘stirish mashg‘ulotlarida mustaqil fikrlashga o‘rgatish 
metodikasini takomillashtirishning differensial va integrativ shart-sharoitlari, motivatsion, kreativ, faoliyativ, 
reflektiv va diagnostik imkoniyatlari uyg‘unlashuvi asosida aniqlangan. Nutq o‘stirish mashg‘ulotlarida badiiy 
asarlar, didaktik o‘yinlar, tasviriy san’at namunalari misolida bolalarni mustaqil fikrlashga o‘rgatish metodikasi 
faoliyatlilik, ierarxiklik, mantiqiylik, dinamik tamoyillaridan hamda multimediali elektron ta’lim imkoniyatlaridan 
samarali foydalanish asosida takomillashtirilgan.

Bunday tadqiqotlarda ilmiy yangiliklar ko‘plab uchrasa-da, hali ham maktabgacha yoshdagi bolalarning 
tafakkuri va fikrlashlarini rivojlantirish dolzarb ahamiyat kasb etmoqda. Maktabgacha ta’lim sohasiga STEM 
texnologiyasi asosida tashkil etilgan ta’lim tizimining kirib kelishi ta’limda tub burilish yasadi. STEM so‘zi ingliz 
tilidagi 4 so‘zning bosh harflaridan tashkil topgan abreviatura bo‘lib, unda:

•	 S – Science – Fan

•	 T – Technology – Texnologiya

•	 E – Engineering – Muhandislik

•	 M – Mathematics – Matematika

Yaqinda ushbu abreviaturaga yana:
A – Art – San’at bo‘limi ham qo‘shilgan. Tadqiqotlarning ko‘rsatishicha, STEM (STEAM) ta’lim tizimi orqali 

bolada kreativlik, qunt, qiziquvchanlik va hozirgi kunda eng muhim bo‘lgan xususiyat – muammoni hal qilish 
qobiliyati shakllanadi. “STEM fikrlash” bolalikdan boshlanadi. Bola yurishni bilmagan paytida ham jarayon
larning bog‘liqligi, ketma-ketligi va ehtimollikni tushuna oladi. Ushbu xususiyatlar har tomonlama rag‘batlan-
tirilishi lozim. Sifatli kitob bolani STEM tizimiga olib kirishda kuchli tramplin bo‘la oladi. Muhim jihatlardan biri 
shundaki, STEM tamoyillariga asoslangan kitobni ensiklopediya kitoblari bilan adashtirmaslik kerak.

S – Science turkumidagi kitoblar bolalarni fan olamiga olib kirishda, hayvonot olami, dengiz hayvonlari, 
o‘simliklar, hashoratlar va tabiat bilan tanishtirishda qo‘l keladi. Bunday kitoblar bolaga sezdirmay turib kerakli 
bilimlarni bera oladi.

STEM ta’lim dasturining eng asosiy maqsadi – bolalarning kreativ fikrlashlarini oshirishdir. Biz ham shu 
texnologiya asosida o‘tiladigan mashg‘ulotlarni MTTlarda markazlar faoliyatiga tatbiq etishni tavsiya etamiz.

Ushbu metodika STEM ta’lim dasturiga asoslangan bo‘lib, bolalarga turli xil geometrik shakllarni o‘rgatishda 
3D ruchkalardan foydalanish mumkin. Bu, asosan, bolalarning tasavvurini kengaytiribgina qolmay, obyektlarni 
bevosita tasavvur qilish imkonini beradi. Ish jarayoni quyidagicha bo‘lishi mumkin:

MTT tarbiyalanuvchilari ushbu texnologiyani qo‘llash jarayonida nafaqat geometrik shakllarni, balki tabiat-
dagi jonivorlar, ertak qahramonlari va boshqa o‘rganilishi zarur bo‘lgan materiallarni ham yasashlari mumkin.

1	 https://lex.uz/ru/docs/-4327235 

TAHLIL VA NATIJALAR
Ushbu texnologiyani MTTlarda mashg‘ulot jarayonida qo‘llash orqali tarbiyalanuvchilarning tevarak-atrof 

haqidagi bilimlari va ilmiy dunyoqarashlari shakllanishida muhim ahamiyat kasb etadi. Tadqiqotimiz jarayonida 
“3D texnologiyasi”ni qo‘llaganimizda quyidagi natijaga erishdik.

№ MTT guruhlari Yoshi O‘zlashtirish 
ko‘rsatkichi

“3D texnologiyasi”ni qo‘llagandan 
keyingi ko‘rsatkich Natija

1 Kichik guruh 3-4 yosh 57% 66% 9%
2 O‘rta guruh 4-5 yosh 59% 70% 11%
3 Katta guruhi 5-6 yosh 61% 69% 8%
4 Maktabga tayyorlov guruhi 6-7 yosh 63% 75% 12%

STEM ta’limining mohiyati o‘zlashtirilgan bilimlarni amaliy qo‘llashga e’tibor qaratish, o‘quv fanlari o‘rtasida 
chambarchas bog‘liqlikni o‘rnatish, ilmiy hodisalarni tasavvur qilish, sodir bo‘layotgan barcha narsaning vizual 
tasvirini berish va nazariya orqali tushuntiriladigan qonuniyatlarni chuqurroq anglashga yordam berishdan 
iborat. Ushbu yondashuv g‘oyasi 2001-yilda AQSh Milliy Fan Jamg‘armasi olimlari tomonidan (NSF – tibbiyot
dan tashqari barcha ilmiy sohalarda fundamental tadqiqotlar va ta’lim bilan shug‘ullanadi) ilgari surilgan bo‘lib, 
ular o‘sha paytdagi universitet tadqiqotchilari va muhandislarini tayyorlash tizimini yangilashni taklif qilishgan. 
Asta-sekin STEM texnologiyasining qo‘llanish geografiyasi kengaydi va bu yondashuv elementlari oliy ta’limdan 
tashqari maktablar hamda maktabgacha ta’lim muassasalariga ham tarqaldi. Integral yondashuv atrofimizdagi 
dunyoni o‘zaro bog‘liqliklar bilan to‘lib-toshgan ko‘p darajali, murakkab va yaxlit tizim sifatida tasavvur qilishga 
yordam beradi.

XULOSA
Ta’limga STEM yondashuvini joriy etishning asosiy maqsadlarini quyidagicha shakllantirish mumkin:

•	 ta’lim va tarbiya jarayonida o‘zlashtirilayotgan nazariy bilimlar bilan ularni amaliyotda qo‘llash ko‘nikma va 
malakalari orasidagi masofani qisqartirish, ya’ni ularni haqiqatga yaqinlashtirish

•	 fanlararo aloqalarni talabalar uchun qulay shaklda qurish va ko‘rsatish;

•	 intellektual qobiliyatlarni rivojlantirishga ko‘maklashish;

•	 nafaqat ma’lumot olish, balki uni qayta ishlash va har bir narsa uchun amaliy qo‘llanish imkoniyatlarini 
topishni o‘rgatish;

•	 ta’lim muassasalari, mehnat jarayoni, jamiyat hayoti va atrofdagi voqelik o‘rtasida mustahkam aloqalarni 
yaratish;

•	 bu esa STEM savodxonligini hamda har bir mutaxassisning raqobatbardoshligini oshirishga xizmat qiladi.

2.	 Xurshidaxon, A., & Ikromjonovna, J. S. (2023). Maktabgacha ta’lim tashkilotlarida bolalarni atrof-muhitni asrab-avay-

lash va g‘amxo‘rlik ko‘rsatishga o‘rgatish. Qo‘qon universiteti xabarnomasi, 551–553.
3.	 S. I. Jumanova, D. Asqarova. (2023). Maktabgacha ta’limda tayyorlov guruhi tarbiyalanuvchilarining kreativ fikrlashini 

o‘stirishda STEM ta’limining o‘rni. Educational Research in Universal Sciences, 2(15), 377–381.
4.	 G. A. Berdaliyeva. Maktabgacha ta’lim muassasalari nutq o‘stirish mashg‘ulotlarida bolalarni mustaqil fikrlashga 

o‘rgatish metodikasini takomillashtirish. Pedagogika fanlari bo‘yicha falsafa doktori darajasini olish uchun yozilgan 
dissertatsiya. Toshkent – 2019. J. 178 b.

5.	 S. I. Jumanova, G. Mullaboyeva. Bolalarni maktab ta’limiga tayyorlashda Sharq va G‘arb allomalarining qarashlaridan 
foydalanish. Educational Research in Universal Sciences, 2(14), 445–451.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

01.00.00

09.00.00

10.00.00

11.00.00

